
 

CONVENIO DE COLABORACIÓN ENTRE  O CONCELLO DE VIGO E A FUNDACIÓN
JUANA DE VEGA PARA A ELABORACIÓN DUN ESTUDO, DIAGNÓSE E PROXECTO
DE RECUPERACIÓN DOS XARDÍNS DO PAZO DE CASTRELOS E A REALIZACIÓN
DE ACTIVIDADES DE FORMACIÓN,  SENSIBILIZACIÓN E  DE  DIVULGACIÓN DOS
VALORES DO BEN.

En Vigo,  na data da sinatura dixital

REUNIDOS

Dunha parte, o Concello de Vigo, representado por Don Abel Ramón Caballero Álvarez,

actuando en calidade de alcalde da cidade de Vigo nomeado na sesión constitutiva do

Pleno de data  17 de xuño de 2023,  en exercicio  das atribucións conferidas  pola  Lei

7/1985, de 2 de abril de Bases do Réxime Local e polo artigo 61 da Lei 5/1997, de 22 de

xullo, de Administración Local de Galicia.

Doutra,  a  Fundación  Juana  de  Vega (en  adiante,  a  Fundación),  e  no  seu  nome e

representación  D.  Enrique  Sáez  Ponte,  presidente  da  mesma,  segundo  nomeamento

efectuado pola Xunta de Padroado o trece de xuño de 2003, debidamente inscrito no

Rexistro de Fundacións de Interese Galego da Xunta de Galicia con data 1 de xullo do

mesmo ano. A Fundación está clasificada como de beneficencia particular docente por

Real Orde do “Ministerio de Instrucción Pública y Bellas Artes”, do 30 de xuño de 1925,

inscrita no Rexistro de Fundacións de Interese Galego da Xunta de Galicia, co nº 58, con

CIF G-15050602 e domicilio en Rúa Salvador Allende, nº 92, 15176 San Pedro de Nós –

Oleiros.

Interveñen en función dos seus respectivos cargos e no exercicio das súas facultades que

para convir no nome das entidades que representan, teñen conferidas e,

EXPOÑEN

PRIMEIRO.- Que ó Concello de Vigo é propietario do Pazo de Castrelos, Ben de interese

cultural, declarado segundo o  Decreto de 25 de febreiro de 1955; Decreto 474/1962, de 1

de marzo e Resolucións de 10 e 19 de abril de 1991 da Dirección de Patrimonio Histórico

y documental.

Segundo reza na Lei 7/1985, de 2 de abril, Reguladora das Bases de Réxime Local, o
Concello de Vigo ten a competencia da conservación e mantemento dos seus espazos
verdes e culturais, concretamente nas materias recollidas no artigo 25, apartados:

b)  Medio  ambiente  urbano:  en  particular,  parques  e  xardíns  públicos,  xestión  dos

residuos  sólidos  urbáns  e  protección  contra  a  contaminación  acústica,  lumínica  e

atmosférica nas zonas urbanas.

m) Promoción da cultura e equipamentos culturais.

SEGUNDO.- Que o Concello de Vigo ten interese en poñer en valor o Ben de Interese

Cultural  Pazo  de  Castrelos  mediante  un  estudo,  diagnose  e  documento  proxectual

elaborado por un equipo multicisciplinar de alto nivel académico e experiencia (doutores,

arquitectos, enxeñeiros en diferentes ramas, especialistas en fitopatoloxía, biomecánica,

restauración, etc.) na procura da excelencia de coñecemento e excelencia propositiva, así

como formar, sensibilizar e divulgar entre a cidadanía de Vigo, a poboación en xeral e

entre  especialistas  na materia,  os  valores  naturais,  patrimoniais,  culturais  e  históricos

deste ben.

TERCEIRO.- A  Fundación  Juana de  Vega é  unha entidade privada de  natureza  non

lucrativa, que ten por obxecto promover, mediante as iniciativas que estime precisas, por

si soa ou en colaboración con persoas ou entidades públicas ou privadas, o coñecemento,

conservación  e  desenvolvemento  do  medio  rural  e  a  paisaxe  de  Galicia  a  diferentes

escalas, con especial dedicación á formación da súa poboación activa, á preservación do

patrimonio natural e cultural, da súa contorna natural e humana e á mellora da súa base

económica  e  das  actividades  con  ela  relacionadas,  entre  outras.  A  preocupación  da

Fundación en materia de paisaxe reflíctese na creación da Escola Galega da Paisaxe, na

organización durante 10 anos de cursos de arquitectura da paisaxe nos que participaron

un gran  número  de  profesionais  e  investigadores  da  elite  práctica  internacional  e  na

coordinación do Master oficial de Arquitectura da Paisaxe coas Universidades de Santiago

de Compostela  (Escola  Politécnica Superior  de Lugo)  e  a  Universidade de A Coruña

(Escola Técnica Superior de Arquitectura), o que lle permite ter un profundo coñecemento

no  mundo  da  arquitectura  da  paisaxe  e  unha  rede  de  contactos  internacionais  de

especialistas de primeiro nivel neste eido.

Na  parte  práctica,  a  Fundación  ten  traballado  activamente  no  desenvolvemento  de

proxectos de paisaxe dende unha óptica transversal, multidisciplinar a diferentes escalas

e ámbitos de traballo,  incluíndo proxectos de mellora e de integración paisaxística ao

longo dos Camiños de Santiago, e realizado diversas estratexias de infraestrutura verde a

escala supramunicipal e local, así como diferentes estudos e proxectos relacionados con

intervencións sobre espazos públicos e sobre o medio natural.  Tamén ten organizado

múltiples workshops internacionais de paisaxe para especialistas no entorno de bens de

interese  cultural,  entre  outras  actividades  de  sensibilización  e  divulgación  no  eido  da

paisaxe entre a cidadanía en xeral.

CUARTO.- Que a Fundación, como se indicou, conta cunha ampla experiencia no eido da

formación da sensibilización e da divulgación, así como na coordinación de equipos de

traballo no ámbito da paisaxe e da infraestrutura verde de Galicia, cuxa especialización e

coñecemento  no  sector,  e  o  feito  de  contar  con  especialistas  únicos  neste  ámbito,

convértena no axente idóneo para colaborar na coordinación e elaboración do ESTUDO,

DIAGNOSE  E  PROXECTO  DE  RECUPERACIÓN  DOS  XARDÍNS  DO  PAZO  DE

CASTRELOS, e a realización de ACTIVIDADES DE FORMACIÓN, SENSIBILIZACIÓN E

DIVULGACIÓN dos valores do ben, non sendo posible, en consecuencia, a concorrencia.

E na súa virtude,  sendo patente  a  vontade de colaboración e  o  interese común das

entidades comparecentes, as partes acordan a subscrición do presente Convenio, que se

levará a cabo de acordo coas seguintes,

CLÁUSULAS

PRIMEIRA.- Obxectivo e finalidade do convenio

O obxecto do presente Convenio é regular o marco de colaboración entre as institucións

asinantes para a realización conxunta das actividades para a elaboración dun ESTUDO,

DIAGNOSE  E  PROXECTO  DE  RECUPERACIÓN  DOS  XARDÍNS  DO  PAZO  DE

CASTRELOS e  desenvolver  ACTIVIDADES  DE  FORMACIÓN,  SENSIBILIZACIÓN  E

DIVULGACIÓN dos  valores  patrimoniais,  culturais,  naturais  e  paisaxísticos  deste  ben

entre a cidadanía de Vigo, a poboación en xeral así como entre expertos na materia.

SEGUNDA: Compromisos asumidos polas partes

Para o desenvolvemento dos traballos obxecto deste convenio, cada entidade asumirá os

seguintes compromisos:

O Concello de Vigo:

-Participar na dirección, na coordinación superior e colaborar no desenvolvemento

dos traballos e das actividades previstas no convenio.

-Financiar parte do custe das actividades a desenvolver obxecto deste convenio a

través das achegas establecidas na cláusula terceira.

-Subministrar e facilitar, aquela información dispoñible que sexa necesaria para o

cumprimento  do  obxecto  deste  convenio,  sen  prexuízo  do  cumprimento  da

normativa en materia de protección de datos, así como prestar, no seu caso, o

asesoramento técnico que fose preciso.

-Participar  nas  reunións de traballo  conxuntas,  así  como nas reunións que se

convoquen  da  Comisión  de  Seguimento  que  se  estableza  para  a  adecuada

execución das actividades.

-Colaborar  nas  actividades  de  formación,  sensibilización  e  divulgación  que  se

organicen por parte da Fundación no marco deste convenio.

E a Fundación Juana de Vega:

-Desenvolver as actividades detalladas no anexo I a este convenio, para cumprir co

obxecto e finalidade do mesmo.

-Poñer  a  disposición  da  realización  das  actividades  obxecto  deste  convenio  o

persoal técnico e administrativo propio ou externo que sexa preciso, asumir o pago

das nóminas, dietas e desprazamentos, e no seu caso das facturas ou honorarios

do persoal externo, así como a xustificación diante do Concello de Vigo dos gastos

incorridos na execución das actividades cuxo custo asume o Concello, na forma

que se indica na cláusula quinta.

-Asistir ás reunións conxuntas que se determinen e ás da Comisión de Seguimento

que  se  convoquen  coa  periodicidade  que  se  estime  necesaria  para  o  bo

seguimento das actividades.

-Organizar  e  asumir  o  custo  das  actividades  de  formación,  sensibilización  e

divulgación previstas no anexo I e cuxo custo se detalla no anexo II.

TERCEIRA.-  Orzamento e financiamento

O custo total das actividades previstas no convenio ascende a un total de DOUSCENTOS

OITENTA TRES MIL OITOCENTOS CINCUENTA MIL EUROS, (283 850 €) dentro dos

que se atopan os sesenta mil (60.000,00 €) nos que se valoran os traballos a realizar pola

Fundación relativos ás actividades de formación, sensibilización e divulgación previstos no

anexo I deste convenio.

O orzamento anterior farase efectivo como segue:

O  Concello  de  Vigo  achegará  DOUSCENTOS  VINTE  TRES  MIL  OITOCENTOS

CINCUENTA EUROS, (223 850 €), nas seguintes anualidades:

No 2024.............72.600,00 € por todos os conceptos, IVE incluído.

No 2025.............78.650,00 € por todos os conceptos, IVE incluído.

No 2026.............72.600 € por todos os conceptos, IVE incluído.

A  Fundación  Juana  de  Vega  asumirá  o  custo  das  actividades  de  formación,

sensibilización e divulgación previstas que ascende a SESENTA MIL EUROS (60.000,00

euros), do seguinte xeito:

No 2024.............  6.700,00 € por todos os conceptos, IVE incluído.

No 2025.............30.300,00 € por todos os conceptos, IVE incluído.

No 2026.............23.000,00 € por todos os conceptos, IVE incluído.

O Concello de Vigo, fará efectiva as súas achegas logo da correspondente xustificación

segundo se establece na cláusula seguinte, e previa presentación por parte da Fundación

Juana de Vega das facturas, recibos, honorarios, nóminas e seguros sociais, dietas e

gastos de viaxe que se correspondan cos gastos incorridos para o desenvolvemento das

actividades previstas neste convenio.

CUARTA: Xustificación e pagamento.

O Concello  de  Vigo  compensará  á  Fundación  con  parte  dos  gastos  nos  que  incorra

segundo se indica a continuación:

O aboamento do importe previsto xustificarase mediante presentación de:

- Documentos que recollan as actividades realizadas no período de xustificación.

- Informe  das  actuacións  e  dos  gastos  que  orixine  a  execución  das  actividades

previstas neste convenio.

- Xustificantes de gasto (nóminas, seguros sociais, dietas e gastos de viaxe do persoal

propio da Fundación que participe nas actividades previstas no convenio, así como no

seu caso,  facturas  ou  recibos  de  honorarios  de  persoal  externo  que  participe  no

desenvolvemento desas actividades).

- Xustificante de pago dos gastos anteriores.

A documentación xustificativa presentarase electronicamente accedendo ao expediente

na  Carpeta  do  cidadán  da  persoa  representante,  na  seguinte  ligazón:

https://sede.vigo.org/expedientes/usuarios/login.jsp?lang=ga

Os  pagamentos  financiarán  exclusivamente  o  custo  de  realización  das  actividades

obxecto deste convenio,  sen que ningunha das partes intervintes no convenio obteña

lucro ningún.

No  caso  de  que  a  xustificación  dos  gastos  fose  inferior  ao  importe  total  previsto  no

convenio, a contribución económica do Concello diminuirase proporcionalmente mantendo

as porcentaxes de contribución de cada parte sobre o total, tendo coma data límite de

xustificación o 30 de novembro de 2024 para a anualidade correspondente ao exercicio

2024, e o 30 de novembro de 2025 para a anualidade correspondente ao exercicio 2025,

e o 30 de novembro de 2026 para a última anualidade. Os custos devengados a partir do

1 de decembro de 2024, serán imputados á anualidade do 2025.

Procederá a obriga de reintegro, total ou parcial, das cantidades percibidas no suposto de

incumprimento das condicións establecidas neste convenio, así como a obriga de facilitar

a información que sexa requirida polo Concello de Vigo en relación coa xustificación do

Convenio,  no  exercicio  das  funcións  de  fiscalización  e  de  control  do  destino  das

cantidades que lle corresponden.

QUINTA.- Comisión de seguimento

Para o seguimento do convenio e das actividades desenvolvidos na súa execución, así

como  para  propoñer  solucións  a  calquera  cuestión  sobre  a  súa  interpretación,

modificación,  resolución  ou  efectos  que  poidan  xurdir,  créase  unha  Comisión  de

Seguimento que estará integrada por dous representantes de cada unha das entidades.

Dentro dos dez días seguintes á firma do presente Convenio de Colaboración as partes

faranse saber por escrito o nome dos seus respectivos representantes.

En todo o non especificamente previsto sobre o funcionamento desta Comisión, serán de

aplicación  o  previsto  na  Lei  40/2015,  de  1  de  outubro,  de  réxime xurídico  do  sector

público.

SÉXTA.- Natureza do convenio

Este  convenio  de  colaboración  ten  natureza  administrativa  e  considérase  incluído  no

artigo 6 da Lei 9/2017, de 8 de novembro, de Contratos do Sector Público, polo que queda

fóra do seu ámbito de aplicación.

Este Convenio rexerase polas súas propias cláusulas, e de xeito supletorio, polas normas

xerais do dereito administrativo.

SÉTIMA.- Vixencia do convenio

Este convenio entrará en vigor ao día seguinte da súa sinatura e manterá a súa vixencia

ata o 31 de decembro de 2026, salvo prórroga por acordo mutuo das partes antes da súa

finalización para o cumprimento da finalidade nel establecida.

OITAVA.- Publicidade

As partes asinantes consenten expresamente, no seu caso, a inclusión e a publicidade

dos seus datos persoais e demais especificacións recollidas neste convenio, no portal de

transparencia do Concello de Vigo, de conformidade co previsto na Lei 19/2013, de 9 de

decembro, de Transparencia, Acceso á Información Pública e Bo Goberno.

NOVENA.- Modificación, denuncia e resolución do convenio

As partes poderán denunciar ou modificar o presente convenio en calquera momento por

acordo  mutuo.  A  denuncia  por  unha  das  partes  do  presente  Convenio  deberá

comunicarse por escrito á outra parte con un mes de antelación á data na que se vaia a

dar por finalizado. 

Son causas de resolución do presente convenio:

a) Por acordo mutuo das persoas asinantes.

b) Se se producisen circunstancias que fixesen imposible realizar as actuacións

previstas no convenio.

c) Polo incumprimento dos compromisos e das obrigas establecidas no presente

convenio.

d) O transcurso do prazo de vixencia do convenio sen terse acordado a prórroga

deste.

e) Por decisión xudicial declaratoria da nulidade do convenio.

O incumprimento dalgunha das cláusulas deste convenio poderá dar lugar ao reintegro

total ou parcial das cantidades recibidas.

DÉCIMA.- Notificación electrónica

Segundo o artigo 14.2 da Lei 39/2015, do 1 de outubro, do procedemento administrativo

común das administracións públicas, os colectivos que están obrigados a relacionarse a

través  de  medios  electrónicos  coas  administración  públicas,  e  polo  tanto,  a  recibir

notificacións  por  canles  electrónicas  son:  as  persoas  xurídicas,  as  entidades  sen

personalidade xurídica, os colexios profesionais, os que representen un interesado que

estea obrigado a relacionarse electrónicamente coa Administración e, os empregados das

administracións  públicas  para  os  trámites  que  realicen  con  elas  por  razón  da  súa

condición de empregado público.

As  notificacións  realizaranse  só  por  medios  electrónicos  a  través  do  Sistema  de

Notificación  Electrónica  do  Concello  de  Vigo  (https://sede.vigo.org/notificacions).  Para

poder acceder a unha notificación electrónica, o interesado deberá contar cun certificado

electrónico asociado ao NIF que figure como destinatario da notificación (persoa física ou

xurídica). Así mesmo, o interesado pode autorizar a calquera outra persoa a acceder ao

contido das súas notificacións.

DÉCIMO PRIMEIRA– Protección de datos de carácter persoal

As  partes  asinantes  obríganse  ao  cumprimento  do  Regulamento  (UE)  2016/679  do

Parlamento Europeo e do Consello,  do 27 de abril  de 2016, relativo á protección das

persoas físicas no que respecta ao tratamento de datos persoais e á libre circulación

destes  datos  e  polo  que  se  derroga  a  Directiva  95/46/CE  (Regulamento  xeral  de

protección de datos), da Lei Orgánica 3/2018, do 5 de decembro, de Protección de Datos

Persoais e garantía dos dereitos dixitais, do Real Decreto 1720/2007, do 21 de decembro,

polo que se aproba o Regulamento de desenvolvemento da LOPD, e demais normativa

vixente de aplicación en cada momento en materia de protección de datos.

DÉCIMO SEGUNDA.- Relacións laborais

A  subscrición  do  presente  convenio  non  implica  relación  laboral,  contractual  ou  de

calquera tipo entre as partes, de tal modo que non se lle poderá esixir responsabilidade

algunha ao Concello de Vigo, nin directa, nin indirecta, nin subsidiaria, polos actos ou

feitos  ocorridos  durante  a  execución  das  actuacións  e/ou  a  vixencia  do  presente

Convenio.

DÉCIMO TERCEIRA.- Xurisdición

As Partes comprométense a resolver de maneira amigable calquera desacordo que poida

xurdir  no  desenvolvemento  do  presente  Convenio.  As  cuestións  litixiosas  que  poidan

xurdir  na interpretación ou no incumprimento das obrigas que se deriven do presente

convenio, e que non poidan ser dirimidas pola Comisión de Seguimento creada para tal

efecto, quedarán sometidas á xurisdición contencioso administrativa, de conformidade coa

Lei 29/1998, do 13 de xullo, reguladora da devandita xurisdición.

E,  en proba de conformidade con canto antecede,  asínase  o  presente Convenio  na

cidade e data indicados.

Pola Fundación Juana de Vega,  D. Enrique Sáez Ponte       

Polo Concello de Vigo,  Dna. M Carmen Silva Rego

M Carmen Silva Rego, quen actúa no nome e representación  do Concello de Vigo, en

virtude da súa condición de Primeira teniente de alcalde e concelleira delegada da área

de goberno de Patrimonio Histórico, Cultura e Igualdade, por resolucións  do alcalde de

20/06/2023 (resolvo Primeiro, j) e do  28/06/2024, e no uso das competencias que ten

atribuidas pola normativa de aplicación (art. 127 da Lei 7/85, art. 25.2 a) do mesmo texto

normativo na redacción dada pola Lei 27/2013, de 27 de decembro, de racionalización e

sustentabilidade da administración local), a Lei de administración local de Galicia e as

disposicións do Real decreto do 28 de novembro, polo que se aproba o Regulamento de

organización, funcionamento e réxime xurídico das entidades locais.

ANEXO I

ACTIVIDADES PARA O DESENVOLVEMENTO DO
ESTUDO, DIAGNÓSE E PROXECTO DE RECUPERACIÓN DOS XARDÍNS DO

PAZO DE CASTRELOS E A REALIZACIÓN DE ACTIVIDADES DE FORMACIÓN,
SENSIBILIZACIÓN E DIVULGACIÓN SOBRE OS VALORES DO BEN

OBXECTIVOS

O  obxecto  deste  convenio  é  a  elaboración  conxunta  do  ESTUDO,  DIAGNÓSE  E
PROXECTO DE RECUPERACIÓN DOS XARDÍNS DO PAZO DE CASTRELOS, para o
cal se realizará unha análise das diversas problemáticas que afectan ao espazo obxecto
do convenio,  co obxectivo final  de xerar  coñecemento e información para a toma de
decisións por parte dos responsables públicos, así como desenvolver ACTIVIDADES DE
FORMACIÓN,  SENSIBILIZACIÓN E  DIVULGACIÓN dos  valores  históricos,  culturais,
naturais e paisaxísticos deste espazo público entre a cidadanía de Vigo, o público en
xeral e especialistas na materia. Con este fin:

- Analizaranse  as  diferentes  visións  e  perspectivas  dos  xardíns  do  Pazo

desde disciplinas diferentes de coñecemento.

- Analizarase a importancia estratéxica dos espazos históricos como nodos

no eido das estratexias de infraestrutura verde. 

- Recompilarase información histórica, patrimonial, botánica, de fauna, e do

estado actual dos xardíns do Pazo de Castrelos.

- Redactaranse propostas de intervención para a  mellora,  recuperación e

conservación e posta en valor dos xardíns.

- Definiranse criterios de conservación dos elementos do xardín.

- Mellorarase  o  ecosistema  de  investigación,  innovación  e  formación  en

materia de restauración de espazos verdes urbanos.

- Mellorarase a imaxe e o recoñecemento social do BIC.

- Realizaranse  actividades  de  formación,  sensibilización  e  de  divulgación

que contribúan a promocionar o Pazo de Castrelos como paradigma de

espazo verde histórico que aglutina valores históricos no marco do capital

vexetal, cultural e social, tanto entre a cidadanía local como entre o público

en xeral e entre especialistas na materia.

ACTIVIDADES A DESENVOLVER NO MARCO DO TRABALLO

A Fundación Juana de Vega  asumirá as seguintes tarefas:

a Elaborar, baixo a supervisión e en coordinación co Concello de Vigo o ESTUDO,

DIAGNOSE E PROXECTO DE RECUPERACIÓN DOS XARDÍNS DO PAZO DE

CASTRELOS.

b Convocar as reunións de traballo conxuntas, así como fixar os temas a abordar e

os obxectivos a acadar en cada unha das sesións. 

c Recompilar toda a información, así como elaborar toda a documentación que sexa

precisa para o desenvolvemento dos traballos.

d Levantar acta da reunións realizadas.

e Organizar  e  asumir  o  custo  das  actividades  de  formación,  sensibilización  e

divulgación  sobre  os  valores  históricos,  culturais,  naturais  e  paisaxísticos  deste

espazo público entre a cidadanía de Vigo, o público en xeral e entre especialistas

na materia.

As  tarefas  concretas  a  realizar,  repartidas  por  fases,  detállanse  a  continuación  no

seguinte cadro:

FASE 1. INVENTARIO E ESTUDOS PRELIMINARES

Inventario

Levantamento topográfico.

Levantamento taquimétrico con precisión 
centimétrica de todos os elementos existentes no 
Pazo, tanto naturais como instalacións, 
equipamento e elementos históricos e singulares. O
levantamento estará complementado por vídeo 
realizado mediante UAVs. A entrega será en 
formato dixital, CAD (*.dwg ou *.dgn) e GIS 
(*.shape), así como formato de vídeo compatible 
cos programas máis utilizados.

Inventario botánico.

Inventario botánico completo a nivel de especie, 
cultivar ou variedade, de todos os exemplares do 
estrato arbóreo, arbustivo e herbáceo. Inclúense as 
dimensións dendrométricas (altura, DBH e anchura 
de copa) dos exemplares arbóreos e os arbustivos 
a nivel de masa (salvo os de dimensións 
importantes que serán a nivel de pé). O inventario 
estará xeoposicionado segundo o estudo 
taquimétrico.

Inventario da fauna.

Inventario de fauna completo a nivel de especie, 
subespecie etc. Inclúese a fauna e microfauna. En 
caso de identificación de roteiros de fauna 
habituais, serán reflectidos en cartografía de 
referencia.

Análise de biodiversidade. Estudo de biodiversidade, utilizando métricas e 

FASE 1. INVENTARIO E ESTUDOS PRELIMINARES

sistemas internacionais como o índice de Shannon 
o Simpson. No caso de avifauna poderanse utilizar 
sistemas internacionais contrastados.

Caracterización de exemplares 
singulares.

Caracterización morfolóxica, fisiolóxica e 
biomecánica dos exemplares singulares do espazo,
que serán catalogados seguindo os criterios de 
dendrometría e/ou valores botánicos, históricos e 
sociais.

Inventario de infraestrutura gris.

Inventario completo dos elementos de equipamento
e mobiliario, infraestrutura (iluminación, 
saneamento, rega, telecomunicación e outras 
instalacións). Reflectirase o seu estado actual e 
incluirase nos planos precisos.

Estudo histórico.

Estudio histórico do espazo e dos 
seus elementos.

Estudo completo da historia do Pazo de Castrelos, 
particularmente os seus xardíns, realizado por 
experto de traxectoria contrastada seguindo 
metodoloxía académica que utilice fontes 
documentais de diversa procedencia: bibliografía, 
cartapacios, arquivos municipais, planos e pinturas 
etc.

Estudo de Contexto urbano e IV 
e estudo sensorial

O Pazo e o Xardín no contexto de 
Vigo.

Estudo da importancia do espazo no contexto 
municipal da cidade de Vigo, detallando o seu 
encaixe no armazón urbanístico histórico.

O seu papel na trama verde 
urbana.

Análise do papel e importancia do Pazo de 
Castrelos na rede de infraestrutura verde municipal,
representando un nodo de importancia botánica, 
patrimonial e histórica.

Perspectivas e concas visuais.

Análise das concas visuais máis importantes do 
espazo, en coherencia co estudo histórico e o 
estado actual do espazo.

Os cinco sentidos. Microclimas, 
microespazos.

Análise da percepción sensorial do espazo e da 
existencia de microclimas que determinen a 

FASE 1. INVENTARIO E ESTUDOS PRELIMINARES

existencia de diferentes especies vexetais e de 
fauna.

FASE 2. ANÁLISE DE SITUACIÓN E ANTEPROXECTO

Análise do uso e poboación

Análise de uso do espazo
Estudo estatístico realizado mediante enquisas 
poboacionais do uso e preferencias do espazo.

Análise de percepcións sociais
Estudo estatístico realizado mediante enquisas 
poboacionais da percepción do espazo.

Análisis de patoloxías

Pragas e enfermidades vexetais

Análise das pragas e enfermidades dos exemplares 
vexetais do espazo, realizado por Doutores, 
enxeñeiros e biólogos expertos en fitopatoloxía, de 
recoñecido prestixio. Determinaranse as pragas e 
enfermidades reais e potenciais, reflectirase en 
cartografía os posibles epicentros e realizaranse 
recomendacións de xestión e xerarquización das 
incidencias.

Avaliación de risco Análise do perigo potencial dos exemplares 
arbóreos, realizada por especialistas de traxectoria 
contrastada neste campo (doutores, enxeñeiros e 
biólogos) utilizando sistemas internacionais como o 
TRAQ da ISA, QTRA, Pokorny, VTA, SIA ou 
similares. Realizarase en tres niveles: Nivel básico; 
mediante a visualización e clasificación en niveis de 
risco, descartando aqueles exemplares con 
potencialidade mínima, Nivel medio, aplicando 
sistemas métricos de clasificación de risco e 
solicitando os datos precisos para iso seguindo a 
Táboa da ISA-TRAQ e Nivel avanzado, mediante a 
testificación instrumental coas ferramentas precisas 

FASE 2. ANÁLISE DE SITUACIÓN E ANTEPROXECTO

(tomógrafo sónico, de impedancia eléctrica, 
resistógrafo, etc.)

Infraestruturas e equipamento

Análise do estado das infraestruturas e 
equipamento, descrición de patoloxías, avarías, 
problemas, proposta de modificación e trazados etc.

Elementos históricos

Análise do estado dos elementos histórico-
patrimoniais, con propostas de tratamento, 
restauración, realizado por especialistas  en 
restauración do patrimonio cultural, con recoñecida 
traxectoria neste campo.

Diagnose

Diagnose parcial e xeral

Redacción de documento da diagnose sectorial de 
cada parte anterior, con propostas xerarquizadas de
intervención e proceso cronolóxico.

Anteproxecto

Definición da tipoloxía de 
intervención.

Proposta consensuada de tipoloxía de intervención 
seguindo o especificado nas diferentes opcións que 
recolle a Lei 5/2016 de PC de Galicia. Detalle de 
condicionantes, solucións e propostas.

Filosofía de intervención.

Definición da filosofía da intervención que emane 
dos condicionantes do estado actual, historia, 
limitacións legais, culturais e botánicas.

Propostas preliminares

Propostas de intervención específicas, seguindo 
zonificación baseada en estudos anteriores e zonas 
sensibles.

Anteproxecto de intervención a 
diferentes escalas.

Documento formal a nivel de anteproxecto de 
intervención a escala global e zonificada.

FASE 3. PROXECTO DE EXECUCIÓN

Proxecto

Proxecto de execución Redacción de documento formal de proxecto 
de execución, realizado por equipo 
multidisciplinar de doutores, arquitectos, 

enxeñeiros, arquitectos da paisaxe, biólogos 
etc.

Asesoramento en liñas de subvencións.

Asesoramento para a procura de liñas de 
subvención para o financiamento da 
execución do proxecto.

FASE TRANSVERSAL. ACTIVIDADES 
DE FORMACIÓN, SENSIBILIZACIÓN E 
DIVULGACIÓN

Desenvolvidas e asumido o seu custo 
pola Fundación Juana de Vega

Formación

Organización e desenvolvemento de 
workshop internacional de restauración e 
xestión de xardíns históricos.

Actividades formativas - interactivas con 
estudantes do Grado de Paisaxe con visita 
guiada ao espazo e desenvolvemento do 
proceso interactivo sobre espazos verdes 
declarados bens de interese cultural.

Sensibilización e divulgación.

Redacción e publicación de libro sobre os 
valores do Pazo de Castrelos, a súa orixe, 
historia, composición, patrimonio vexetal, 
cultural e o proxecto de recuperación.

Redacción e edición de tríptico/díptico dos 
xardíns do Pazo de Castrelos

Redacción de guía infantil de valores 
botánicos dos xardíns do Pazo de Castrelos.

ANEXO II

ORZAMENTO

ORZAMENTO ANO 1 ANO 2 ANO 3
FASE 1. INVENTARIO E ESTUDOS PRELIMINARES 72.600,00 72.600,00
Inventario
Levantamento topográfico 9.680,00 9.680,00
Inventario botánico 13.915,00 13.915,00
Inventario faunístico 6.050,00 6.050,00
Análise de biodiversidade 2.420,00 2.420,00
Caracterización de exemplares singulares 10.890,00 10.890,00
Inventario de infraestructura gris. 7.260,00 7.260,00
Estudo histórico.
Estudo histórico do espazo e dos seus elementos. 15.125,00 15.125,00
Estudo de Contexto urbano e Infraestrura Verde, e sensorial 7.260,00 7.260,00
O Pazo e o xardín no contexto de Vigo
O seu papel na trama verde urbana.
Perspectivas e concas visuais
Os 5 sentidos. Microclimas, microespazos.
FASE 2. ANÁLISES DE SITUACIÓN E ANTEPROXECTO 78.650,00 78.650,00
Análises do uso e población
Análise do uso do espazo 6.050,00 6.050,00
Análise de percepciións sociais
Análise de patoloxías
Pragas e enfermidades vexetais 12.100,00 12.100,00
Evaluación do risco 18.150,00 18.150,00
Infraestructuras e equipamento 7.260,00 7.260,00
Elementos históricos 9.680,00 9.680,00
Diagnose
Diagnose parcial e xeral 7.260,00 7.260,00
Anteproxecto 18.150,00 18.150,00
Definición da tipoloxía de intervención.
Filosofía da intervención.
Propostas preliminares
Anteproxecto de intervención a diferentes escalas.
FASE 3. PROXECTO DE EXECUCIÓN 72.600,00 72.600,00
Proxecto 72.600,00 72.600,00
Proxecto de execución
Asesoramiento en líñas de subvencións
FASE TRANSVERSAL. ACTIVIDADES DE FORMACIÓN, 
SENSIBILIZACIÓN E DIVULGACIÓN 60.000,00 6.700,00 30.300,00 23.000,00
Desenvolvido e asumido o seu custo pola FJV
Organización e desenvolvemento de workshop internacional de 
restauración e xestión de xardíns históricos 21.250,00 21.250,00
Redacción e publicación de libro sobre os valores do Pazo de 
Castrelos, a súa orixe, historia, composición, patrimonio vexetal, 
cultural e o proxecto de recuperación. 20.000,00 20.000,00
Actividade interactiva con estudantes do grado de Paisaxe con visita 
guiada ao espazo e desenvolvemento de proceso interactivo sobre 
espazos verdes declarados Bens de interese cultural. 9.000,00 3.000,00 3.000,00 3.000,00
Redacción e edición de tríptico dos xardíns do Pazo de Castrelos. 3.700,00 3.700,00
Redacción de guía infantil de valores botánicos dos xardíns do Pazo 
de Castrelos. 6.050,00 6.050,00
SUBTOTAL A ACHEGAR POLO CONCELLO DE VIGO 223.850,00 72.600,00 78.650,00 72.600,00
SUBTOTAL ACHEGA FUNDACION JUANA DE VEGA 60.000,00 6.700,00 30.300,00 23.000,00

TOTAL ORZAMENTO DO CONVENIO 283.850,00 79.300,00 108.950,00 95.600,00

